
Oer in iisbear   (út “De bisteboel fan Hoatse” fan H.J. Kleefstra

’t Wie winter, elk hie redens ûnder.
In iisbear tocht: ik kin ’t wol sûnder. 
Hy die in slach, mar ’t needlot wonk; 
dêr knoffle’r del en briek in skonk. 
Nei jierren frege ’n pelikaan: 
’t Is treflik iis, net op de baan? 
Lilk andre hy: “Nee, bist net wiis; 
ik jou my net wer op glêd iis!”

Jan Bouwhuis út: “De Trochreed”

Wintermoarn (Obe Postma)

Us finsters op ’t easten binne roazeread,
troch iisblommen skynt er de sinne; 
“Hoera, no derút en nei ’t iis, 
No moat it wol hâlde kinne.”

It skerpe wyntsje, fûl oer de snie, 
Hoe hurd is de ierde beferzen! 
Hoe klear en trochskinend it iis yn ’e grêft, 
Troch it swart blinke flach-guod en gerzen.

De loft is klear en de sinne riist, 
Blank lizze de fiere lânnen. 
O, sjoch yn it easten dy poarperen pronk, 
It ljochtskyn fan himelske strânnen.

En de wrâld is bol, in gouden seal
yn ’e priel fan ’e jonge dagen. 
De swarte flier is hurd en glêd
Wat ea jong hert sa hage?

O it iis, it iis yn syn hearlikheid, 
Fan fierens sjoch ik it blinken; 
Kom mei, de seal is grut en rom, 
Lit ús ris dy wille drinke.



Oernommen fan Omrop Fryslân





Snie (Atze Bosch)

Snie komt wrimeljend en boartsjend
op de azem fan ’e wyn
wevet rêd foar berne-eagen
oer de wrâld in wyt gerdyn.

Snie driuwt fladderjend en stowend
grouwe flokken foar him út, 
brokket glinsterige skobben, 
tsjoent in listke om myn rút.

Snie dy’t dûnzich fierder twirret,
leit syn weefsel och sa fyn
oer de grize grauwe ierde
as in breidsjurk fan satyn.

No leit alles hoeden wiske
ûnder ’t winterske bewâld, 
wûndermoaie wite wielde, 
foar in bern in toverwrâld.



Eeke de Boer





 
It Fries Museum giet oer Fryslân en de Friezen. Oer 
de alve stêden en it plattelân, de haat-leafde 
ferhâlding mei it wetter, de syktocht nei it typysk 
Fryske en it plak fan Fryslân yn de wrâld. Mar ek oer 
de ûnderlizzende wearden, autentisiteit en 
eigensinnigens. De kolleksje fan it museum is it 
útgongspunt: it swurd fan Grutte Pier, âlde kostúms, 
boaiemskatten út de Fryske terpen, de neilittenskip 
fan Mata Hari, skilderijen fan Gerrit Benner, 
hjoeddeistige byldzjende keunst en de film De 
Overval: mei-inoar fertelle se it ferhaal fan Fryslân. 
 
iepeningstiden 
tiisdei o/m snein 11.00 - 17.00 oere 
 
besykadres 
Fries Museum, Wilhelminaplein 92, Ljouwert 
 

Sjoch foar in kompleet oersjoch fan ús aktiviteiten en tentoanstellingen en foar 
ús foardielige arranzjeminten op op www.friesmuseum.nl. 

(advertinsje) 

Yn ’t Bakhûs

Jan Brea-Sek, Jouke-Baas syn feint, 
krekt thús fan in swiere tocht 
troch kwitsich lân mei brea en stút, 
teach fluch syn beide hoazzen út
en stapte yn de trôch.

Yn ’t bakhûs stie in frjemde hear mei Jouke-Baas te praten, 
dy seach dat oan en sei ferheard:
« My tinkt sa feint, dit komt ferkeard. 
Jo fuotten, ’t is in minske griis, krij toch in tobbe en baai. »
Menear, sei Jan, dêr bin ik op tsjin
want ik krij se ja nea net better skjin
as krekt yn ’t roggedaai.



Ald resept fan de Fryske spreukekalinder (krigen fan Eeke)

Fryske boek- en kadowinkel

Boterhoek 3, Ljouwert 
(058) 234 30 70 
ynfo@afuk.frl 
websjop.afuk.frl  

    /stichtingafuk  f /stichtingafuk 

Yn de Afûk Fryske boek- en kadowinkel fynst de 
moaiste boeken yn en oer it Frysk en Fryslân, 

mar ek in grut ferskaat oan oare produkten, lykas 
Fryske kreamkadootsjes, cd’s en dvd’s, 

sûveniers, aansichtkaarten en kado-artikels. 



 




